
KUN TARTIBI

Oʻzbekiston  Respublikasi  Prezidentining  “Oʻzbekiston  Respublikasida
korrupsiyaning  oldini  olish  va  unga  qarshi  kurashish  tizimini  yanada
takomillashtirish toʻgʻrisida” 30.12.2025 yildagi PF-270-son farmon to‘g‘risida.

“Konstitutsiya  va  qonun  ustuvorligini  ta’minlash,  bu  borada  jamoatchilik
nazoratini  kuchaytirish  hamda  jamiyatda  huquqiy  madaniyatni  yuksaltirish
bo‘yicha  qo‘shimcha  chora-tadbirlar  to‘g‘risida”gi  PQ-4551-son  qarorida
belgilangan vazifalarni ijrosi to‘g‘risida
___________________________________________________________________________________________________________________________________________________________

(G‘.Qo‘shoqov, V.Mamatqulov, B. Mamayusupova, G‘.Qo‘shoqov)

Yig‘ilishda  Jizzax  viloyat  statistika  boshqarmasi  bosh  yuriskonsulti  G‘.Qo‘shoqov
so‘zga  chiqib,  Oʻzbekiston  Respublikasi  Prezidentining  “Oʻzbekiston  Respublikasida
korrupsiyaning  oldini  olish  va  unga  qarshi  kurashish  tizimini  yanada  takomillashtirish
toʻgʻrisida”  30.12.2025  yildagi  PF-270-son  farmonda  belgilangan  vazifalar  ijrosini
to‘g‘risida o‘z fikr va mulohazalarini bildirib seminarni ochib berdi.

Boshqarma  bosh  yuriskonsulti  tomonidan  “Yangi  Oʻzbekiston  yoshlari  —  2030”
strategiyasini  tasdiqlash  hamda  yoshlarni  har  tomonlama  qoʻllab-quvvatlash  chora-
tadbirlari toʻgʻrisida farmoni to‘g‘risida ma’lumotlar berildi.

Shuningdek, korrupsiyaning oldini olish va unga qarshi kurashish sohasidagi davlat
siyosatini  sifat  jihatidan yangi  bosqichga koʻtarishning 2030-yilgacha boʻlgan ustuvor
yoʻnalishlari to‘g‘risida ma’lumotlar berdi.

Unga ko‘ra davlat  organlari  va tashkilotlari,  ustav fondida (ustav kapitalida)  davlat
ulushi 50 foiz va undan ortiq boʻlgan xoʻjalik jamiyatlari (keyingi oʻrinlarda — davlat
organlari  va  tashkilotlari)da  korrupsiyaga  qarshi  kurashishning  professional  va  samarali
tizimini tashkil etish.

korrupsiya  oqibatlari  bilan  kurashishdan  koʻra  korrupsiyaviy  omillarni  barvaqt
aniqlash  va  preventiv  mexanizmlarni  joriy  etish  orqali  tizimli  korrupsiyaviy  holatlarni
oldini olish.

raqamli texnologiyalar, shu jumladan, sunʼiy intellektni joriy qilishni hamda ulardan
samarali foydalanishni kengaytirish.

davlat organlari va tashkilotlari faoliyatida ochiqlik siyosatini izchil davom ettirish va

muntazam takomillashtirib borish.
Korrupsiyaning  oldini  olish  va  unga  qarshi  kurashish  sohasidagi  davlat  siyosatini

amalga oshirishning sifat jihatidan yangi bosqichga koʻtarishga qaratilgan chora-tadbirlar
rejasi  1-ilovaga  muvofiq  tasdiqlansin  deb  belgilangan.  Ushbu  ustuvor  yo‘nalishlarga
alohida to‘xtalib o‘tildi.

Yoshlarning sifatli  taʼlim olishi,  kasb-hunar egallashi,  zamonaviy mehnat  bozorida
munosib  oʻrin  topishiga  koʻmaklashish  hamda  ularning  ijtimoiy  faolligini  qoʻllab-
quvvatlash,  ularda  vatanparvarlik,  tashabbuskorlik  va  masʼuliyat  tuygʻularini
mustahkamlash strategik ahamiyat kasb etadi.

Yuqoridagilardan  kelib  chiqib  hamda  joriy  yilning  24-fevral  kuni  oʻtkazilgan
Oʻzbekiston  Respublikasi  Prezidentining  yoshlar  bilan  ochiq  muloqoti  doirasida
belgilangan asosiy vazifalar ijrosini taʼminlash maqsadida qaror qilaman:

2026  —  2030-yillarga  moʻljallangan  “Yangi  Oʻzbekiston  yoshlari  —  2030”
strategiyasi  1-ilovaga  muvofiq  tasdiqlansin  hamda  quyidagilar  Strategiyaning  ustuvor
yoʻnalishlari etib belgilansin:

yoshlar  bandligini  taʼminlash  va  tadbirkorligini  qoʻllab-quvvatlash;  taʼlimning
barcha bosqichlarida yoshlarning sifatli taʼlim olishini taʼminlash va inklyuziv taʼlimni
rivojlantirish; xorijiy tillarni oʻrganishni yanada ommalashtirish hamda kasbiy taʼlimni
rivojlantirish;  yoshlarning mehnat bozoriga kirib kelishini  ragʻbatlantirish hamda yosh
oilalarni  qoʻllab-quvvatlash;  yoshlarni  madaniy,  jismoniy  va  maʼrifiy  jihatdan
rivojlantirish, volontyorlik madaniyatini yuksaltirish uchun zarur shart-sharoit yaratish va
imkoniyatlarni kengaytirish; yoshlar sogʻligʻini saqlash tizimini takomillashtirish; yoshlar
siyosatida  ochiqlik  va  ishtirok  etish  mexanizmlarini  kuchaytirish  hamda  yoshlar  bilan
muloqotni kengaytirish.

Qonun  hujjatlari  talablariga  qat’iy  rioya  etishlari  va  sodir  etilishi  mumkin  bo‘lgan
qonun buzilishi holatlarini oldini olish borasida doimiy ravishda maxsus seminarlar, davra
suhbatlari  va  tushuntirish  ishlarini  davom  ettirish  hamda  hududiy  organlar  faoliyati
samaradorligini oshirish bilan bog‘liq masalalar ham muhokama etilib, bu borada nazorat
ishlarini  yanada  kuchaytirish  bo‘yicha  tegishli  vazifalar  belgilandi.  Xulosa  o‘rnida
Konstitutsiya  va  qonun  ustuvorligini  ta’minlash  bo‘yicha  yakuniy  fikr  va  mulohazalar
bildirildi. Targ‘ibot tadbirida ko‘rib chiqilgan masalalarni muhokama qilib,

QAROR QILADI
1.  Boshqarma  xodimlari  o‘rtasida  targ‘ibot  tadbirlarini,  o‘quv  seminarlari  tashkil

etilishini taminlasinlar.
2.  Mehnat  jamoasida  mas’uliyat  hisini  oshirish,  halollik,  xolislik,  beg‘arazlik

tamoyillariga rioya qilish, har qanday ko‘rinishdagi sansolarlik, tamagirlik va boshqa salbiy
holatlarga  chek  qo‘yish  bo‘yicha  zarur  chora-tadbirlarni  hamda  tushuntirish  ishlarini
kuchaytirilsin.

3. Yig‘ilish qarori ijrosini nazorat qilishni o‘z zimmamda qoldiraman.


